
“Əbədi ömrün yüz ili”  
kitabının təqdimatı

Azərbaycan Yazıçılar Birliyinin (AYB) Natəvan klubunda ulu öndər Heydər Əliyevin 
anadan olmasının yüz illiyinə həsr olunmuş “Əbədi ömrün yüz ili” kitabının 
təqdimatı olub.

Kitab AYB-nin təşkilatçılığı, Mədəniy-
yət Nazirliyinin dəstəyi ilə işıq üzü görüb.

Əvvəlcə nəşrin layihə rəhbəri, tərtibçi 
və “Ön söz” müəllifi AYB-nin katibi, Əmək-
dar incəsənət xadimi Elçin Hüseynbəyli 
kitab haqqında məlumat verib. 

Azərbaycan Yazıçılar Birliyinin sədri, 
Xalq yazıçısı Anar çıxış edərək ulu öndər 
Heydər Əliyevi yaxından tanımaq və onun 
ölkəmiz qarşısındakı misilsiz xidmətlərini 
daha dərindən anlamaq baxımından kita-
bın çapını yüksək qiymətləndirib. 

Xalq yazıçısı Elçin ümummilli lider 
Heydər Əliyevin əziz xatirəsinə böyük eh-
tiramını bildirərək, kitabın əhəmiyyətindən 

danışıb. 
Xalq şairi Nəriman Həsənzadə bu ki-

tabın hazırlanmasının gözəl bir hadisə 
olduğunu dilə gətirərək, bu təşəbbüsün 
kitab həvəskarları, oxucular üçün böyük 
hədiyyə olduğunu vurğulayıb. 

Tədbirdə Xalq yazıçıları Çingiz Ab-
dullayev, Elmira Axundova, Mədəniyyət 
Nazirliyinin şöbə müdiri Akif Marifli, Milli 
Məclisin deputatı -alə Əliyeva və digər 
natiqlər ümummilli lider Heydər Əliyevin 
Azərbaycanı dövləti qarşısındakı böyük 
xidmətlərindən danışıb və yeni çap olu-
nan kitab haqqında fikirlərini bölüşüblər.

Heydər Əliyev və Azərbaycan 
kinematoqrafiyası

Azərbaycan Respublikası Kinematoqrafçılar İttifaqının təşkilatçılığı ilə Nizami 
Kino Mərkəzində Heydər Əliyevin 100 illiyi münasibətilə yubiley mərasimi keçirilib.

Toplantıda Azərbaycan Respublikası 
Kinematoqrafçılar İttifaqının İdarə Heyəti-
nin üzvləri, tanınmış kino xadimləri, aktyor 
və rejissorlar iştirak ediblər.

Mərasimi giriş sözü ilə açan Azərbay-
can Respublikası Kinematoqrafçılar İtti-
faqının  İcraçı katibi, Əməkdar incəsənət 
xadimi Cəmil Quliyev ulu öndərin Azər-
baycan kinosuna diqqət və qayğısı barə-
də söz açıb.

Azərbaycan Respublikası Kinematoq-
rafçılar İttifaqının sədri, Xalq artisti Şə-
fiqə Məmmədova Heydər Əliyevlə bağlı 
xatirələrini bölüşüb� “Onunla ilk görüşüm 
1970-ci ilin mart ayına təsadüf edir. Həmin 

il martın 6-da paytaxtın teatr həyatında gö-
rünməmiş bir ilkə imza atıldı. “Xəyyam”ın 
premyerası yüksək peşəkarlıqla tama-
şaçılara təqdim olundu. Bizim üçün ən 
əlamətdar hadisə isə növbəti tamaşaların 
birində Azərbaycan rəhbəri Heydər Əliye-
vin həyat yoldaşı Zərifə xanımla yeniyetmə 
oğlu İlhamla birlikdə teatra gəlməsi oldu.  
Heydər Əlirza oğlu tamaşadan sonra Tu-
ran xanımı, məni və Həsən Turabovu səh-
nə arxasına söhbətə dəvət elədi, tamaşa-
nın  uğurlu keçdiyini bildirdi. Mən həmin 
görüşdən aldığım təəssüratı, yəqin ki, heç 
zaman unutmaram”.

Sonra Azərbaycan Respublikası Ki-
nematoqrafçılar İttifaqının katibləri Xalq 

artisti Oqtay Mirqasımov, Əməkdar İn-
cəsənət xadimləri Ayaz Salayev və Aydın 
Kazımzadə ulu öndərlə bağlı xatirələrini 
bölüşüblər.

Sonda çıxış edən Azərbaycan Res-
publikası Kinematoqrafçılar İttifaqının ka-
tibi, Xalq artisti Vaqif Mustafayev Heydər 
Əliyevə həsr olunmuş filmlərindən, onunla 
çəkiliş zamanı olan xatirələrindən danı-
şıb. Mərasim kinorejissorun yüksək usta-
lıqla lentə aldığı ulu öndərə həsr olunmuş 
�Ata yolu� filmi ilə başa çatıb.

3 May Türkçülük Günü – qardașlıq bayramı
3 May Türkçülük Günündə Nizami Kino Mərkəzində Azərbaycan Türk 
Qadınlar Birliyinin təşkilatçılığı ilə ümummilli lider Heydər Əliyevin və Türkiyə 
Cümhuriyyətinin 100 illik yubileyləri münasibəti ilə tədbir keçirilib.   

Azəri–Türk Qadınlar Birliyinin sədri   
Tənzilə Rüstəmxanlı Azərbaycan–Türkiyə 
qardaşlığından, ulu öndər Heydər Əliye-
vin bu istiqamətdəki fəaliyyətindən, eyni 
zamanda, birliyin keçdiyi yol barədə ge-
niş məlumat verərək bildirib ki, əlamətdar 
tarixlərin, günlərin qovuşduğu bir vaxtda 
toplaşmaq unudulmaz hadisədir. Bizim tək 
məqsədimiz millətimiz üçün çalışmaqdır. 

Tənzilə Rüstəmxanlı Vətən mühari-
bəsindəki zəfərimizi qeyd edərək bildirib�  

“Var olsun cənab Ali Baş Komandan. Var 
olsun Azərbaycanın Müzəႇər Ordusu. 
Var olsun şəhid və qazilərimizin anaları. 
Biz bu qələbə üçün onlara borcluyuq. Bu 
gün  böyük bir zəfərə imza atmış, Qaraba-
ğı Azərbaycan edən bir ordunun mənsub 
olduğu bir millətin nümayəndəsi kimi çıxış 
etmək böyük fərəhdir”.  

Milli Məclis sədrinin müavini Fəzail 
İbrahimli Azəri–Türk Qadınları Birliyinin 
bu illər ərzində fəaliyyətindən danışaraq 

onların fəaliyyətini yüksək dəyərləndirib 
və Azərbaycan və Türkiyə qardaşlığının 
möhkəmləndirilməsində bu təşkilatın bö-
yük rolunu qeyd edib. 

Türkiyənin Azərbaycandakı səfi-
ri Cahit Bağçı da, Azərbaycan–Türkiyə 
qardaşlıq münasibətlərindən söz açıb� 
– �Azərbaycan–Türkiyə münasibətlərinin 
bir adı var� qardaşlıq. Bu il həm ulu öndər 
Heydər Əliyevin, həm də Türkiyə Cüm-
huriyyətinin yüz illik yubileyidir. Heydər  
Əliyev bütün dünyada söz sahibi sayılan 
şəxsiyyət olub. Mən Qazi Mustafa Kamal 
Atatürkün bir ifadəsini xatırlamaq istə-
yirəm. Atatürk Naxçıvan üçün �türk qapısı� 
ifadəsini işlədib. Mən əminəm ki, əlbəttə, 
o qapı bir gün açılacaq�.

Milli Məclisin deputatı, Xalq yazıçısı 
Sabir Rüstəmxanlı Azərbaycanda Türkçü-
lük Gününün mahiyyətindən və təntənəli 
qeyd olunmasının əhəmiyyətindən danı-
şıb. Sabir Rüstəmxanlı tarixən türk xalqla-
rına qarşı həyata keçirilmiş ədalətsizliklər-
dən söhbət açaraq bildirib ki, bu gün türk 
adı öz külündən doğulub. Bu gün türkçü-
lük dünyada bir ideologiyaya çevrilir. Türk 
xalqlarının, türk dövlətlərinin birliyi bu sə-
bəblərdən zərurətdir.

Sonda Azəri–Türk Qadınlar Birliyinin 
�Türkçülük yolunda� adlı sənədli filmi nü-
mayiş olunub.

Anar 785AN� ³;alq qəzeti´

YAP ICAPP-ın tədbirində təmsil olunub
Asiya Siyasi Partiyaları Beynəlxalq 
Konfransının (ICAPP) təşkilatçılığı, 
Koreya Respublikasının hakim 
Xalqın Gücü Partiyasının və 
müxalif “Minjoo” (Demokratik) 
Partiyasının birgə evsahibliyi ilə 
aprelin 30-dan mayın 3-dək Koreya 
Respublikasının Busan şəhərində 
ICAPP Daimi Komitəsinin 39-cu 
iclası və İCAPP Biznes Şurasının 
birinci iclası keçirilib.

Mayın 1-də təşkilatın hazırkı fəaliy-
yətinə və gələcək planlarına dair müza-
kirələrin aparıldığı Daimi Komitənin 39-cu 
iclasında ,CAPP Daimi Komitəsinin sədri 
Çunq Eu-yonq ötən il noyabrın 22-də Yeni 
Azərbaycan Partiyasının �YAP� təşəbbü-
sü və evsahibliyi ilə Bakıda �Təhlükəsizlik 
və əməkdaşlıq� Siyasi partiyaların rolu� 
mövzusunda ,CAPP-ın xüsusi konfransı-
nın uğurlu təşkilinə görə bir daha təşək-

kür edib və Azərbaycan Respublikasının  
Prezidenti, YAP Sədri İlham Əliyev tərəfin-
dən konfrans iştirakçılarına məktubun ün-
vanlamasını tədbirin əhəmiyyətinə verilən 
yüksək qiymətin bariz göstəricisi olduğu-
nu vurğulayıb. Tədbirdə çıxış edən YAP 
Mərkəzi Aparatının əməkdaşları da iştirak 
ediblər. Onlar çıxışlarında YAP-ın təşəb-
büsünə göstərdiyi dəstəyə görə ,CAPP 
rəhbərliyinə və Daimi Komitənin üzvlərinə 

minnətdarlıq edərək qarşılıqlı səmərəli 
əməkdaşlığın davam etdirilməsinin əhə-
miyyətindən söz açıblar.

Tədbirin sonunda iştirakçılar tərə-
findən iqlim dəyişikliyi ilə mübarizənin, 
habelə təmiz və bərpa olunan enerjidən 
istifadənin genişləndirilməsinin əhəmiyyə-
tinin vurğulandığı Busan Bəyanatı qəbul 
edilib.

Gəncədə ulu öndərin 100 illiyinə həsr olunmuş beynəlxalq konfrans

Dünən Gəncədə Heydər Əliyev Mərkəzində Elm və Təhsil Nazirliyi və Azərbaycan Texnologiya 
Universitetinin birgə təşkilatçılığı ilə Ümummilli Lider Heydər Əliyevin anadan olmasının 100 
illiyinə həsr olunmuş “Dördüncü sənaye inqilabı və innovativ texnologiyalar” mövzusunda 
beynəlxalq elmi-praktik konfrans öz işinə başlayıb.

Konfransı giriş sözü ilə Azərbaycan 
Texnologiya Universitetinin rektoru, do-
sent Yaşar Ömərov açıb. Çıxış edənlər 
elm və təhsil nazirinin müavini Firudin 
Qurbanov, Gəncə Şəhər İcra Hakimiyyəti-
nin başçısı Niyazi Bayramov, Bakı Dövlət 
Universitetinin rektoru, professor Elçin Ba-
bayev, İdarəetmə Sistemləri İnstitutunun 
baş direktoru, AMEA-nın həqiqi üzvü, aka-
demik Əli Abbasov, İnnovasiya və Rəqəm-
sal İnkişaf Agentliyinin department rəhbəri 
Fatimə Ələkbərova, Dördüncü Sənaye 
İnqilabının Təhlili və Koordinasiya Mərkə-
zinin şöbə müdiri Ayaz Museyibov, Azər-
baycan Respublikası Kosmik Agentliyinin 

departament rəhbəri Natavan Həsənova, 
xarici ölkələrin ali təhsil müəssisələrinin, 
elmi-tədqiqat institutlarının, sənaye müəs-
sisələrinin rəhbərləri, beynəlxalq təşkilat-
ların nümayəndələri çıxış edərək konfran-
sın işinə uğurlar arzu ediblər.

Türkiyə, Macarıstan, Polşa, Almaniya, 
Rumıniya, Gürcüstan, Özbəkistan, Be-
larusdan, eləcə də İqtisadi Əməkdaşlıq 
Təşkilatının Elm Fondundan qatılan elm 
adamlarının çıxışlarından sonra plenar 
iclasın məruzələri dinlənilib. Azərbaycan 
Respublikasının Energetika Nazirliyi ya-
nında Bərpa Olunan Enerji Mənbələri 
Dövlət Agentliyinin direktoru Cavid Ab-

dullayev, Azərbaycan Respublikası Kos-
mik Agentliyinin departament direktoru 
Natavan Həsənova, Qəbələ Konserv za-
vodunun direktoru Özgür Demirkıran və 
Türkiyənin On Doqquz May Universiteti-
nin mərkəz direktoru Sedat Akleylek elmin 
aktual mövzularından bəhs ediblər.

Konfrans bu gün və sabah 10 is-
tiqamət üzrə bölmələrdə öz işini davam 
etdirəcək. Bölmələrə xarici universitetlərin 
elm adamları həmsədrlik edir.

Beynəlxalq elmi-praktik konfransa Ma-
layziya, Macarıstan, Hindistan, Avropa və 
MDB də daxil olmaqla 16 ölkədən məqalə 
göndərilib. Konfransın məcmuələr toplu-
suna ümumilikdə 721 məqalə daxil edilib. 
Onlardan 220-si xarici elm adamlarının 
məqalələridir.

Hərbi Prokurorluqda ümummilli lider Heydər Əliyevin 
100 illik yubileyi münasibətilə tədbir keçirilib

Mayın 3-də Hərbi Prokurorluqda müasir Azərbaycan 
dövlətinin memarı və qurucusu, xalqımızın ümummilli 
lideri Heydər Əliyevin 100 illik yubileyi münasibətilə tədbir 
keçirilib.

Mərasimdə çıxış edən Baş 
prokurorun müavini – Hərbi 
prokuror, ədliyyə general-ley-
tenantı Xanlar Vəliyev qəlbi 
daim Vətən eşqi ilə döyünən 
müdrik lider Heydər Əliyevin 
Azərbaycan tarixindəki rolun-
dan, o cümlədən, demokratik, 
hüquqi dövlət quruculuğundakı 
misilsiz xidmətlərindən və dün-
ya siyasətinə verdiyi töhfələr-
dən danışıb.

Hərbi prokuror Xanlar Və-
liyev bildirib ki, şərəfli ömür 
yolunu ölkəmizin tərəqqisinə 
və millətimizin parlaq gələ-
cəyinə həsr etmiş ümummilli 
lider dövlətçiliyin ideoloji-siya-
si əsaslarını yaradıb, vətən-
daş müharibəsinin, eləcə də 
müstəqilliyimizin itirilməsi təh-
lükəsinin qarşısı qətiyyətlə 
alıb, respublikamız siyasi böh-
randan xilas edib, sürətli inki-
şaf yoluna çıxarıb.

Azərbaycan kürüsü  
Avropa bazarına ixrac olunacaq

Azərbaycan Respublikasının Qida Təhlükəsizliyi Agentliyi İnformasiya 
təminatı və innovativ həllər şöbəsindən verilən məlumata görə, 
agentlik tərəfindən 2022-ci il ərzində balıqyetişdirmə müəssisələrindən 

(akvakulturadan) əldə olunan kürü məhsullarına dair Monitorinq Planı 
hazırlanıb və uğurla icra edilib. 

Monitorinqin nəticələri Avropa Ko-
missiyasının Səhiyyə və Qida Təh-
lükəsizliyi üzrə Direktorluğu tərəfindən 
təhlil olunduqdan sonra Azərbaycan 
Respublikasının adı “Avropa Parlamen-
tinin və Şurasının 2017�625 saylı Qay-
dasına uyğun olaraq, insan istehlakı 
üçün nəzərdə tutulmuş heyvan mən-
şəli məhsulları Avropa İttifaqına daxil 
olmasına icazə verilmiş üçüncü tərəf 

ölkələrin və ya onların regionlarının si-
yahıları”nın 2021-ci il 24 mart tarixli 405 
nömrəli qaydasının müvafiq əlavəsinə 
daxil edilib. Bununla da Azərbaycan-
da Avropa İttifaqının tələblərinə uyğun 
fəaliyyət göstərən qida obyektlərində 
istehsal olunan kürü məhsullarını Avro-
pa İttifaqı ölkələrinə ixrac etmək üçün 
imkan yaranıb.

